
SATROF-MUHIT 

MUHOFAZASIDA XULQ-ATVOR 
IQTISODIYOTINING ROLI

Djalilov Farxod Abduganiyevich 
TDIU, “Korporativ boshqaruv” kafedrasi dotsenti

Annotatsiya: Xulq-atvor iqtisodiyoti o‘zida iqtisodiyot va psixologiya g‘oyalarini birlashtirgan holda ekologik muammolarni 
hal qilish uchun muhim vositalarni taklif etadi. Atrof-muhitni muhoafaza qilishda xulq-atvor iqtisodiyotini qo‘llash ekologik 
muammolarni hal qilishda innovatsion yondashuvlarni taklif qiladi. An’anaviy iqtisodiy modellar ko‘pincha inson xulq-atvori 
murakkabligini hisobga olmaydi, bu esa ko‘zlangan natijlarga erishish imkoniyatini bermaydi. Ushbu maqolada xulq-atvor 
iqtisodiyotining asosiy tamoyillari ko‘rib chiqiladi, ularning atrof-muhitni muhofaza qilish siyosatida qo‘llash imkoniyatlari 
ko‘rib chiqiladi va samaradorligi baholanadi.
Abstract: Behavioral economics, which integrates insights from psychology and economics, offers valuable tools for 
addressing environmental challenges. The application of behavioral economics in environmental protection offers inno-
vative strategies to address ecological challenges. Traditional economic models often fail to account for the complexities 
of human behavior, leading to suboptimal policy outcomes. This paper reviews key principles of behavioral economics, 
examines their application in environmental policies, and evaluates their effectiveness in promoting sustainable behav-
iors.
Аннотация: Поведенческая экономика, объединяющая идеи психологии и экономики, предлагает ценные инстру-
менты для решения экологических проблем. Применение поведенческой экономики в охране окружающей среды 
предлагает инновационные стратегии решения экологических проблем. Традиционные экономические модели 
часто не учитывают сложности человеческого поведения, что приводит к неоптимальным результатам политики. 
В этой статье рассматриваются ключевые принципы поведенческой экономики, исследуется их применение в 
экологической политике и оценивается их эффективность в продвижении устойчивого поведения.

K I R I S H 
Atrof-muhitni muhofaza qilish hozirgi kunda dolzarb masala hisoblanadi. So‘nggi yillarda iqlim o‘zgarishi, 

ifloslanish va resurslarning kamayishi ekotizimlar va inson farovonligiga jiddiy tahdid solmoqda. An’anaviy 
iqtisodiy yondashuvlar ko‘pincha ratsional qarorlar qabul qilishni ko‘zda tutadi, bunda insonlar optimal tan-
lovni amalga oshirish maqsadida o‘z xarajat va foydalarini baholaydi. Biroq real hayotdagi xulq atvor ko‘pincha 
ushbu modeldan chetga chiqadi, bu esa muqobil yondashuvlarni talab qiladi. Atrof-muhitni muhofaza qilish-
ning an’anaviy iqtisodiy yondashuvlari odatda soliqlar, subsidiyalar va tartibga solish kabi bozorga asoslangan 
echimlarga tayanadi. Bu yondashuvlar ko‘pincha inson xulq atvorini o‘ziga xos jihatlariga kam e’tibor qaratilishi 
tufayli kam samara beradi. Qaror qabul qilishga ta’sir etuvchi psixologik va kognitiv omillarni hisobga oladigan 
xulq-atvor iqtisodiyoti atrof-muhit muhofazasida insonlar xulq-atvorini tushunish va unga ta’sir qilish uchun asos 
yaratadi. Ushbu maqola mavjud mexanizmga e’tibor qaratib, ekologik barqarorlikni ta’minlashda xulq-atvor 
iqtisodiyotining rolini o‘rganadi.

M A V Z U G A  O I D  A D A B I Y O T L A R  S H A R H I
Xulq-atvor iqtisodiyoti evolyutsiyasi o‘ziga xos o‘tmishga ega bo‘lsa-da, so‘nggi bir necha o‘n yilliklarda 

mustaqil fan sifatida shakllandi. Insonning iqtisodiyotdagi rolini tadqiq qilish real iqtisodiyotda uning roli o‘zgar-
ganidan so‘ng, odamlar faoliyatining aqliy va kognitiv tomonlarini, hayotning ushbu jihatlarining xulq-atvor shak-
llariga, iqtisodiy qarorlarga ta’sirini chuqurroq tahlil qilishni talab qildi. 

Kahneman va Tverskiyning (1979) “Istiqbol nazariyasi” asarida yo‘qotishdan voz kechish tushunchasi 
kiritilgan bo‘lib, u odamlar ekvivalent daromad olishdan ko‘ra yo‘qotishlardan qochishni afzal ko‘rishini tavsi-
flaydi. Bu tamoyil atrof-muhit buzilishining salbiy oqibatlarini ta’kidlaydigan ekologik siyosatni shakllantirishda 

muhim rol o‘ynadi. Misol uchun, Hardisty va Weber (2009) energiya tejashni isrofgarchilikdan qochish nuqtai 
nazaridan shakllantirish (masalan, energiyani samarasiz ishlatish tufayli xarajatlarni ortishi) potentsial tejashni 
ta’kidlashdan ko‘ra samaraliroq ekanligini ko‘rsatdi.

Ijtimoiy me’yorlar xulq-atvorning harakatlantiruvchi kuchi bo‘lib, bir nechta tadqiqotlar ularning atrof-
muhitga ta’sirini o‘rganib chiqdi. Cialdini va boshqalar (1990) boshqalarning odatda nima qilayotganini ko‘rsatib 
beradigan tavsiflovchi me’yorlar insonlarni chiqindilarni saralash va qayta ishlash xatti-harakatlariga sezilarli 
ta’sir ko‘rsatishi mumkinligini aniqladi. Schultz va boshqalar (2007) ushbu tadqiqotni qo‘shnilarga nisbatan 
energiya iste’moli bo‘yicha solishtirilgan ma’lumotlarni taqdim etish, energiya tejovchi xatti-harakatlarning ijti-
moiy ma’qullanishini ifodalovchi me’yorlar bilan birgalikda energiya sarfini kamaytirishga olib kelishi mumkin-
ligini ko‘rsatdi.

Shuningdek, suvni tejash bo‘yicha tadqiqotlarda ham xulq-atvor iqtisodiyoti tamoyillaridan foydalangan. 
Ferraro va Miranda (2013) ijtimoiy taqqoslash ma’lumotlari va me’yor bo‘yicha xabarlar turar-joylardagi suv 
iste’molini sezilarli darajada kamaytirishi mumkinligini ko‘rsatdi. Uy xo‘jaliklari o‘zlarini suv iste’moli bo‘yicha 
samaraga erishgan qo‘shnilar bilan taqqoslab, suvni tejashni rag‘batlantirishda ijtimoiy me’yorlar va isrofgar-
chilikka yo‘l qo‘ymaslikka intilib, suvdan tejamkor foydalanishga motivatsiyaga ega bo‘ladi.

R. Taler iqtisodiyot sohasida shaxsiy qarorlar qabul qilishning tahliliga psixologik va hissiy omillarni kiritgan. 
Cheklangan ratsionallik, ijtimoiy afzalliklar va o‘zini tuta olmaslik oqibatlarini o‘rganib chiqqach, u bu insoniy 
xususiyatlari shaxsiy qarorlar, shuningdek, bozordagi vaziyatga qanday ta’sir qilishini ko‘rsatib bergan. Shu 
bilan birga, ushbu olim insonni qaror qabul qilish jarayoniga xulq-atvor omillarini qo‘llash orqali uni ratsional 
tanlov qilishga turtki berish bo‘yicha tavsiyalarni ishlab chiqqan. 

T A D Q I Q O T  M E T O D O L O G I YA S I
Tadqiqot ishida barqaror ekologik rivojlanishga erishishda xulq atvorni rag‘batlantirish va samaradorligini 

har tomonlama tahlil qilishni ta’minlovchi sifat va miqdoriy yondashuvlarni o‘z ichiga olgan. Tadqiqot adabiyotlar 
tahlili, amaliy tadqiqotlar tahlili va empirik ma’lumotlarni birlashtirgan holda aralash usullardan foydalanildi. 
Ushbu yondashuv xulq-atvor iqtisodiyotini atrof-muhitni muhofaza qilishda qanday qo‘llash mumkinligini yaxlit 
tushunishni ta’minlaydi va amalga oshiriladigan turli chora tadbirlarning samaradorligini baholaydi.

Atrof-muhit barqarorligi bilan bog‘liq jamoatchilikning munosabati va xatti-harakatlarini baholash uchun 
so‘rovlar o‘tkazildi. So‘rovnoma demografik ma’lumotlar, atrof-muhit haqida xabardorlik va xulq atvor bilan 
bog‘liq stsenariylarga javoblarni o‘z ichiga olgan.

Insonlarning muayyan xatti-harakatlarini atrof-muhitga ta’sirini tekshirish uchun tajribalar o‘tkazildi. Maxsus 
tadbirlar energiya iste’moli bo‘yicha real vaqt rejimida fikr-mulohazalarni taqdim etish, chiqindilarni boshqar-
ishda ijtimoiy taqqoslash xabarlaridan foydalanish va kommunal rejalarda yashil energiyani standart variant 
sifatida belgilashni o‘z ichiga oladi.

Ishtirokchilarning xatti-harakatlari haqidagi ma’lumotlar o‘zgarishlarni o‘lchash uchun aralashuvdan oldin 
va keyin to‘plangan.

Nazorat guruhlari xatti-harakatlarini solishtirish, har bir aralashuvning samaradorligini baholash uchun 
statistik tahlil o‘tkazildi.

T A H L I L  V A  N A T I J A L A R
Aksariyat davlatlar va tashkilotlar xulq-atvor tushunchalarini atrof-muhit muhofazasi borasidagi siyosatda 

qo‘llashni boshladilar. Ushbu siyosatning aksariyati iste’molni yanada barqaror ishlab chiqarish usullari va 
resurslariga o‘tkazish uchun iste’molchilarning xulq atvorini o‘zgartirish usullariga qaratilgan. Ushbu siyosat 
vositalarining samaradorligiga oid adabiyotlar yanada samaraliroq va ekologik rivojlanish siyosatlarni ishlab 
chiqish uchun xulq atvor iqtisodiyotidan foydalanishning bir qancha usullarini o‘z ichiga olgan.

Jumladan ramkalar, standart variantlar, ijtimoiy me’yorlar va taqqoslashlar, majburiyatlarni bajarish va 
yengil turtki (nudging) kabi usullar mavjud.

Xulq-atvor iqtisodiyotida ramkalash bizning ma’lumotni qanday qabul qilishimizni ko‘rsatadi va uni biz qabul 
qiladigan qarorlarga ta’sirini namoyon qiladi. O‘tkazilgan so‘rovnoma va uning tahlili orqali uy xo‘jaliklarining 
turli energiya manbalari orasida tanloviga ta’siri sinab ko‘rildi. Aksariyat uy xo‘jaliklari ko‘pincha barcha energi-
yani shamol va quyosh kabi qayta tiklanadigan manbalardan sotib olish imkoniyatiga ega, ammo bu tanlov 
odatda ularning elektr energiyasini sarfini oshiradi. Istemolchilarga energiya ta’minotida yagona variant sifatida 
odatiy elektr energiyasidan qimmatroq bo‘lgan quyosh energiyasi taklif etildi. Shunda ishtirokchilarning 60 foizi 
qimmat bo‘lsada barqaror quyosh energiyasida qolishni afzal ko‘rishdi, ularning yarmi avval odatiy energiya 
ta’minotini afzal bilgan. Shunday qilib iste’molchilar tanlovini real taklif (quyosh energiyasidan foydlanin ko‘rish) 
orqali ijobiy tomonga o‘zgartirish mumkin. 

Tahlillarga ko‘ra ko‘pchilik iste’molchilar tanlovda o‘zlarini boshqalar bilan solishtirishadi. Umuman olganda, 
odamlar “o‘rtachadan yuqori” bo‘lishni yaxshi ko‘radilar.

Bu turdagi ijtimoiy taqqoslashlar atrof-muhit muhofazasi bo‘yicha yaxshi xulq-atvorni rag‘batlantirishga 
yordam beradi. Energiya ta’minoti korxonalari o‘z mijozlariga energiya iste’molini qo‘shnilari yoki mahalladosh-
lari bilan taqqoslaydigan elektr energiya sarfi ko‘rsatkichlarini yuborgan (1-rasm)1. 

Ushbu xulq-atvor tajribalari (ijtimoiy me’yorlar va taqqoslashlar)da, bir iste’molchi o‘z qo‘shnilari bilan sol-
ishtirganda uni sarfi va o‘rni qanday ekanligi ko‘rsatiladi. Insonlar ijtimoiy me’yorlardan o‘z iste’moli uchun 
rag‘bat sifatida foydalanishga moyildirlar. Qo‘shnilar va shunga o‘xshash uylarning foydalanish usullarini tav-
siflash orqali me’yor yaratiladi. Ushbu yangi ijtimoiy me’yor insonlarni me’yorga moslashish uchun iste’molini 
kamaytirishga undaydi.

Yuqoridagiga o‘xshash energiya hisobotlarini baholashdan biri shuni ko‘rsatdiki, ijtimoiy taqqoslashlar 
elektr energiyasini iste’mol qilishning ikki foizga kamayishiga olib keldi. Dastlab eng ko‘p energiya sarflagan uy 
xo‘jaliklari o‘z iste’molini eng ko‘p kamaytirishga intildilar. Boshqacha qilib aytganda, qo‘shnilar bilan noqulay 
taqqoslash odamlarni energiya sarfini sezilarli darajada kamaytirishga undaydi. Natijalar shuni ko‘rsatdiki, 
energiya sarfi ko‘rsatkichlari solishtirish natijasida umumiy energiya sarfi kamayishi samarasi xuddi narxlar 
11-20% oshganda energiya sarfi kamayishi bilan teng edi2. Ijtimoiy taqqoslashlar suv, benzin va boshqa tabiiy 
resurslar iste’molini kamaytirish uchun ham foydali bo‘lishi mumkin.

R.Taler va Sansteynning yengil turtki berish (nudge) kontseptsiyasi tanlov erkinligini cheklamasdan, ker-
akli xatti-harakatni rag‘batlantirish uchun tanlov arxitekturasida nozik o‘zgarishlarni o‘z ichiga oladi. Turtki 
berish nazariyasi alohida shaxslar, guruhlar va tashkilotlar tomonidan qarorlarning qabul qilinishiga to‘g‘ridan 
to‘g‘ri bo‘lmagan, “yengil” ko‘rsatmalar orqali ta’sir ko‘rsatish usulini o‘rganadi. Yengil turtki berish nazariyasi ( 
NUDGE)ning ahamiyatli jihati shundaki, u biror holatni taqiqlamaydi, aksincha, jamiyat uchun foydali narsani 
targ‘ib qiladi. 

Yengil turtkining afzalliklaridan biri shundaki, uni butun aholiga tadbiq etishdan oldin oldin sinovdan o‘tka-
zish mumkin. Misol uchun, Daniya yog‘ ‘solig‘i 15 oydan so‘ng, to‘yingan yog‘larni iste’mol qilishda aniq ta’sir 
ko‘rsatmaganligi sababli bekor qilindi. Bunday holda, tajriba ko‘p pul va vaqtni tejashga yordam beradi (Bodker 
va boshq., 2016). 

Masalan, 2015 yilgi qurg‘oqchilik paytida Kaliforniya suvdan foydalanishni kamaytirish uchun ijtimoiy 
taqqoslash va jamoat majburiyatlari kabi yengil turtkilarda foydalangan. Bunday yondashuv turar-joy binolarida 
suv sarfini sezilarli darajada kamaytirishga olib keldi.

2015-yilda Buyuk Britaniyada plastik paketlar uchun 5 funt sterling miqdorida toʻlov joriy etildi, bu esa atrof-
muhit uchun zararli tanlovni (plastik paketlardan foydalanish) kamroq qilish orqali ragʻbatlantiruvchi rol oʻynadi. 
Ushbu usul qo‘llanilgan dastlabki yilning o‘zida plastik paketlardan foydalanishni 85% ga qisqarishiga olib keldi.

1 Source: Data-Driven Innovation through Open Government Data - Scientific Figure on ResearchGate. https://www.researchgate.net/
figure/Social-comparison-module_fig2_260929913 [accessed 4 Feb, 2020] 

2 Schubert, Christian. 2017. “Green Nudges: Do They Work? Are They Ethical?” Ecological Economics 132 (February): 329–42.

X U L O S A  V A  T A K L I F L A R
Xulq-atvor iqtisodiyoti ekologik sa’y-harakatlarni kuchaytirish uchun qimmatli vositalarni taklif qiladi. Inson 

xulq atvorini tushunish va unga ta’sir qilish orqali siyosatchilar yanada samarali barqarorlikka erishish siyosatini 
ishlab chiqishlari mumkin. Zamonamizning murakkab ekologik muammolarini hal qilish uchun ushbu sohadagi 
doimiy izlanishlar va innovatsiyalar muhim ahamiyatga ega.

Xulq-atvor iqtisodiyoti bu borada o‘zining ijobiy ta’siriga qaramasdan, qator muammo va cheklovlar mavjud. 
Keng ko‘lamli ekologik muammolarni hal qilish uchun faqat xulq-atvor choralari yetarli bo‘lmasligi mumkin, bu 
borada an’anaviy siyosatni ham olib borish kerak.

Yengil turtki (nudging) turli sohalarda ekologik xulq-atvorni targ‘ib qilishda ijobiy natijalarni ko‘rsatdi. Uni 
qo‘llash an’anaviy siyosatlar bilan birlashganda ekologik barqarorlikka erishishda sezilarli foyda keltirishi 
mumkin. Kelajakda olib boriladigan tadqiqotlar yengil turki (nudging) usullarini optimallashtirish va ularni uzoq 
muddatli ta’sirini o‘rganishga qaratilishi lozim.

